
Apakah kegunaan Doxymycin Capsule   

- Jangkitan paru-paru dan saluran 

pernafasan yang lain (contohnya, 

pneumonia) 

- Jangkitan saluran kencing  

- Jangkitan mata 

- Penyakit jangkitan seksual  

- Jerawat 

 

Bagaimana Doxymycin Capsule 

berfungsi  

Doxymycin capsule mengandungi bahan 

aktif doxycycline yang tergolong dalam 

kumpulan ubat yang dikenali sebagai 

tetracyclines. Ia berfungsi untuk 

menghentikan pertumbuhan bakteria 

yang menyebabkan jangkitan. 

 

Sebelum menggunakan Doxymycin 

Capsule 

- Bila tidak boleh menggunakan  

Jangan ambil ubat ini jika:  

anda mempunyai alahan terhadap 

doxymycin hydrochloride atau kumpulan 

tetracycline, atau mana-mana bahan 

kandungan lain dalam ubat ini 

(disenaraikan dalam maklumat lanjut). 
 

- Sebelum menggunakannya 

Beritahu doktor anda jika anda: 

- mempunyai penyakit hati atau 

sedang mengambil ubat yang 

memberi kesan kepada organ hati. 

- mempunyai penyakit buah pinggang 

- pernah mengalami cirit-birit selepas 

mengambil ubat antibakteria 

- mempunyai penyakit sistemik lupus 

erythematosus (SLE), iaitu satu 

keadaan autoimun. 

- disyaki menghidapi penyakit syphilis  

- Bagi kanak-kanak yang masih dalam 

tempoh perkembangan gigi (semasa 

bayi dan kanak-kanak sehingga umur 

8 tahun), penggunaan hanya 

dibenarkan jika benar-benar perlu, 

kerana ia boleh menyebabkan 

perubahan warna gigi secara kekal. 

 

Hamil dan menyusukan anak  

Sila berunding dengan doktor atau ahli 

farmasi anda sekiranya anda sedang 

hamil, merancang untuk hamil, atau 

menyusukan bayi sebelum menggunakan 

sebarang ubat.  

 

Jangan ambil Doxymycin Capsule jika 

anda sedang hamil, merancang untuk 

hamil, atau berada pada separuh akhir 

tempoh kehamilan. Ini kerana ubat ini 

boleh menyebabkan kesan sampingan 

yang serius dan kekal kepada bayi yang 

sedang berkembang, terutamanya 

perubahan warna gigi kepada kuning-

kelabu-coklat serta masalah pada 

perkembangan enamel dan tulang. Doktor 

anda hanya akan menetapkan Doxymycin 

sekiranya dianggap benar-benar perlu, 

kerana risiko kemudaratan kepada bayi 

adalah tinggi.  

 

Anda juga harus mengelakkan 

pengambilan ubat ini semasa menyusukan 

bayi. Ubat ini boleh disalurkan kepada 

bayi melalui susu ibu dan mungkin 

menjejaskan perkembangan gigi serta 

tulang mereka. Sila berbincang dengan 

doktor anda mengenai pilihan ubat lain 

yang lebih selamat. 

 

- Jika mengambil ubat-ubat lain 

Beritahu doktor jika anda mengambil 

sebarang ubat lain, termasuk ubat yang 

dibeli tanpa preskripsi dari farmasi, 

pasaraya, atau kedai makanan kesihatan.  
 

Ini termasuk: 

- ubat warfarin atau ubat lain untuk 

mencegah pembekuan darah. 

- penisilin atau kumpulan tetrasiklin lain 

(sejenis antibiotik). 

- ubat hepatotoksik (ubat-ubatan yang 

menjejaskan hati anda). 

- ubat-ubat antasid yang mengandungi 

aluminium, kalsium, magnesium atau 

ubat-ubatan lain yang mengandungi 

besi, bismuth atau garam zink. 

- ubat untuk merawat sawan (contohnya 

barbiturates, carbamazepine, 

phenytoin). 

 

Sila beritahu doktor perubatan, jururawat 

 atau doktor pergigian bahawa anda 

sedang mengambil Doxymycin Capsule 

jika anda perlu menjalani pembedahan.  

 

Cara menggunakan Doxymycin 

Capsule 

- Berapa banyak harus digunakan 

Dewasa (kebanyakan jangkitan):  

• Hari pertama: 2 biji (sama ada sekali 

gus atau 1 biji setiap 12 jam).  

• Kemudian: 1 biji setiap hari. 

• Tempoh rawatan biasa: kira-kira 10 

hari (lebih lama bagi jangkitan yang 

teruk).  

 

Kanak-kanak (dengan berat badan 50 kg 

atau kurang):  

• Dos bergantung kepada berat badan 

(doktor akan menentukan dos yang 

sesuai). 

• Kanak-kanak melebihi 50 kg: gunakan 

dos dewasa.  

 

Jangkitan lain:  

• Jerawat: 1 biji setiap hari, sehingga 12 

minggu.  

• Gonorrhoea (jangkitan kelamin lelaki): 

2 biji setiap hari dalam dos berasingan 

selama 2–4 hari.  

• Gonorrhoea (jankitan kelamin wanita): 

1 biji dua kali sehari sehingga sembuh.  

• Non- gonococcal Urethritis: 3 biji 

setiap hari dalam dos berasingan 

sekurang-kurangnya selama 10 hari. 

• Jangkitan chlamydia (urogenital, 

rektum, tekak): 1 biji dua kali sehari 

selama 7 hari. 

 

- Bila perlu digunakan 

Ambil sekali atau dua kali sehari, atau 

seperti yang diarahkan oleh doktor atau 

ahli farmasi anda. 

 

- Berapa lama perlu digunakan 

Ambil Doxymycin Capsule untuk tempoh 

yang disarankan oleh doktor anda. 

- Jika anda terlupa menggunakan 

Rujuk kepada doktor atau ahli farmasi 

anda tentang apa yang perlu dilakukan 

jika anda terlupa menggunakan ubat ini.  

  

Ambil dos yang tertinggal sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 

yang tertinggal dan kemudian teruskan 

mengambil ubat mengikut jadual seperti 

biasa. Jangan ambil dos berganda untuk 

menggantikan dos yang tertinggal. 

 

- Jika menggunakannya secara 

berlebihan (terlebih dos) 

Hubungi doktor anda dengan segera atau 

pergi ke Jabatan Kecemasan hospital 

terdekat, jika dos berlebihan telah 

digunakan.  

 

Ini perlu dilakukan walaupun tiada 

sebarang kesan keracunan atau rasa tidak 

selesa. Anda mungkin memerlukan 

perhatian perubatan segera. 

 

Semasa menggunakan Doxymycin 

Capsule 

- Perkara yang perlu dilakukan 

Guna ubat anda mengikut arahan doktor. 

 

Maklumkan kepada semua doktor, doktor 

gigi dan ahli farmasi yang merawat anda 

bahawa anda sedang menggunakan 

Doxymycin Capsule.  

 

Beritahu doktor anda dengan segera jika 

anda hamil semasa menggunakan ubat ini.  

 

Gunakan Doxymycin Capsule hanya 

dengan preskripsi doktor.  

 

- Perkara yang tidak boleh dilakukan 

Jangan berhenti menggunakan ubat ini 

kecuali diarahkan oleh doktor anda. 

 

Jangan mula menggunakan sebarang    

ubat baharu tanpa berbincang dengan 

doktor atau ahli farmasi anda. 

 

Jangan memberi Doxymycin Capsule 

kepada sesiapa, walaupun mereka 

mempunyai simptom atau keadaan yang 

sama dengan anda. 

 

- Perkara yang perlu diberi perhatian 

Elakkan pendedahan kepada cahaya 

matahari yang terik atau cahaya UV  

 

 

(contohnya, prosedur menggelapkan kulit 

(tanning)), kerana Doxymycin boleh 

menjadikan kulit anda lebih sensitif 

terhadap cahaya matahari dan 

menyebabkan ruam kulit, kegatalan, 

kemerahan, atau selaran matahari yang 

teruk. Jika perkara ini berlaku, hentikan 

pengambilan ubat dan maklumkan kepada 

doktor anda.  

 

Reaksi Jarisch-Herxheimer (demam, 

menggigil, sakit kepala, sakit otot, ruam 

kulit) mungkin berlaku sejurus selepas 

memulakan rawatan bagi jangkitan yang 

disebabkan oleh spiroket (seperti penyakit 

Lyme).  

 

Ubat ini juga boleh menyebabkan 

keputusan positif palsu dalam sesetengah 

ujian air kencing. Maklumkan kepada 

doktor atau jururawat bahawa anda 

sedang mengambil Doxymycin. 

 

Kesan-kesan sampingan 

Seperti ubat-ubatan lain, Doxymycin 

Capsule boleh menyebabkan kesan 

sampingan, walaupun bukan semua orang 

akan mengalaminya. 

 

Kesan-kesan sampingan termasuk: 

- gangguan gastrousus termasuk hilang 

selera makan, loya/muntah, cirit-

birit, lidah, mulut atau bibir yang 

bengkak dan kesukaran menelan 

- kerengsaan/kesakitan di kawasan 

anogenital 

- ruam kulit dengan benjolan merah, 

gatal, bengkak di bawah permukaan 

kulit 

- gejala teruk seperti anafilaksis 

(reaksi alahan yang mengancam 

nyawa) 

- keadaan seperti lupus yang semakin 

teruk (lupus eritematosus sistemik) 

- keradangan lapisan jantung 

(perikarditis) 

- Kiraan darah atau gangguan darah 

yang tidak normal 

- Urea darah tinggi (yang 

menunjukkan pengurangan fungsi 

buah pinggang), terutamanya dengan 

dos yang tinggi 

- Sakit kepala yang teruk, penglihatan 

kabur, muntah akibat tekanan 

meningkat di sekitar otak (benign 

intracranial hypertension).   

- Benjolan pada bahagian lembut 

kepala bayi (fontanelle). 

 

- Tompok bulat atau bujur berwarna 

kemerahan dan bengkak pada kulit 

yang muncul semula di tempat yang 

sama setiap kali ubat diambil (fixed 

eruption) 

 

Doxymycin Capsule boleh menyebabkan 

reaksi Jarisch-Herxheimer yang terdiri 

daripada demam, menggigil, sakit kepala, 

sakit otot dan ruam kulit. Reaksi berlaku 

sejurus selepas memulakan Doxymycin 

Capsule dan selalunya akan sembuh tanpa 

memerlukan rawatan.  

 

Hubungi doktor anda dengan segera jika 

anda mengalami sebarang kesan 

sampingan selepas menggunakan ubat ini. 

 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Advers Ubat 

Kebangsaan melalui laman web 

npra.gov.my [Consumers→ Reporting 

Side Effects to Medicines (ConSERF) or 

Vaccines (AEFI)]. 

 

Cara penyimpanan dan pelupusan 

Doxymycin Capsule 

- Penyimpanan 

Simpan di bawah suhu 30ºC dan elakkan 

daripada terdedah kepada cahaya dan 

kelembapan.  

 

- Pelupusan 

Ubat-ubatan tidak harus dilupuskan 

melalui air buangan atau sisa isi rumah. 

Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

Maklumat lanjut 

- Rupa dan warna produk 

Kapsul # 2 gelatin keras berwarna hijau 

tua yang mengandungi serbuk kuning. 

 

- Bahan-bahan kandungan 

- Bahan aktif 

Doxycycline Hydrochloride 

 

- Bahan tidak aktif 

Lactose 

Silicon Dioxide 

Talc 

Magnesium Stearate 

- Nombor MAL   

MAL19930601AZ 

 

Pengilang dan Pemegang Pendaftaran 

Produk 

Y.S.P. Industries (M) Sdn. Bhd.  

Lot 3, 5, 7, 12 & 14, Jalan P/7, Section 13, 

Kawasan Perindustrian Bandar Baru 

Bangi, 43000 Kajang Selangor, Malaysia.  

 

Tarik kemaskini RiMUP 

26/02/2026 

 

Nombor Siri 

NPRA(R4/1)300925/00071 

 

 

 


